ԱՄՓՈՓԱԹԵՐԹ
    
«««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	[bookmark: _Hlk205455227]Ուսումնասիրելով Ձեր 12.09.2025թ-ի N ԴԽ/23.1/31507-2025 գրությամբ ներկայացված ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
1. Նախագծով առաջարկվում է ՀՀ 2025թ-ի պետական բյուջեի ՀՀ ՏԿԵ նախարարության պատվիրատվությամբ իրականացվող «1212» ծրագրի «32001. ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման գծով ՀՀ կառավարության ներքո առկա չբաշխված միջոցներից 1,240.0 հազար դրամ ուղղել Շիրակի մարզպետի աշխատակազմի (այսուհետև՝ Մարզպետի աշխատակազմ) համար Էլեկտրակական մեքենաների լիցքավորման 1 կայանի ձեռքբերմանը: 
Նախագծի տեղեկանք-հիմնավորման մեջ նշվում է, որ լիցքավորման կայանի ձեռքբերումն անհրաժեշտ է ՀՀ կառավարության 23.04.2025թ-ի N 483-Ա որոշմամբ Մարզպետի աշխատակազմին տրամադրված «Volvo EX40 BEV» (Battery Electric Vehicle) մակնիշի ավտոմեքենայի գործարկման համար: Դրա հետ մեկտեղ  նշվում է, որ Էլեկտրակական մեքենաների լիցքավորման կայանի ձեռք բերման նպատակով 26.08.2025թ-ին հայտարարված ՀՀ ՇՄԱ ԷԱՃԱՊՁԲ-2025/04 ծածկագրով մրցույթի արդյունքում հաղթող է ճանաչվել ամենացածր գին՝ 1,240․0 հազար դրամ առաջարկած «ԱՐՄԵՅԹ ՍՏՈՒԴԻՈ» ՍՊԸ-ն։ 
Այս կապակցությամբ հայտնում ենք, որ ՀՀ կառավարության 23.04.2025թ. N 483-Ա որոշմամբ մարզպետների աշխատակազմերին տրվել է մեկական էլեկտրամոբիլ, որոնց անխափան շահագործման նպատակով անհրաժեշտություն է առաջացել ձեռք բերել համապատասխան լիցքավորման կայաններ: Նշվածով պայմանավորված շրջանառվում են նույնանպատակ մի շարք նախագծեր, որտեղ էլկտրամոբիլների լիցքավորման կայաններ ձեռք բերելու համար պահանջվող ֆինանսական միջոցներն ավելի քիչ են (հաշվի առնելով  ներկայացվող գնառաջարկները) քան Նախագծով պահանջվող ֆինանսական միջոցները: 
Հարկ է նշել, որ ՀՀ կառավարության 14.08.2025թ. N 1120-Ն որոշմամբ ՀՀ Գեղարքունիքի մարզպետի աշխատակազմի համար ձեռք բերված էլեկտրամոբիլի լիցքավորման կայանի արժեքը կազմել է 300.0 հազար դրամ, ունենալով համապատասխան տեխնիկական բնութագիրը (միացման տեսակը՝ եռաֆազ, կայանի հզորությունը 32 կՎԱ կամ 22 կՎտ, Type 2 գլխիկով, մալուխի երկարությունը՝ 7 մետր։ Կայանը պետք է համապատասխանեցված լինի Եվրոպական CE, IEC 61851-1 (2017) և Ամերիկյան UL ստանդարտին): 
Նշենք նաև, որ վերոհիշյալ հզորությամբ կայանով առավել նպատակահարմար է դառնում էլեկտրամոբիլի լիցքավորումն իրականացնել էլեկտրաէներգիայի ավելի ցածր սակագնով՝ գիշերային ժամերի հաշվին: Այս համատեքստում հատկանշական է, որ Նախագծին կից ներկայացված հիմնավորման մեջ ներկայացված չէ տեխնիկական բնութագիրը և դրանով պայմանավորված վերջինիս անհրաժեշտությունը:
Հաշվի առնելով վերը նշված դիտարկումներն, առաջարկում ենք առաջնորդվել արդեն իսկ ՀՀ կառավարության 14.08.2025թ. N 1120-Ն որոշմամբ ընդունելի էլեկտրամոբիլի լիցքավորման կայանի տեխնիկական բնութագրի տարբերակով և ըստ այդմ՝ վերանայել Նախագծով նախատեսված ֆինանսական միջոցների անհրաժեշտ սահմանաչափը: 




























Միաժամանակ առաջարկում ենք էլեկտրամոբիլի լիցքավորման կայան ձեռք բերելու ֆինանսավորումն իրականացնել Մարզպետի աշխատակազմի կողմից իրականացվող «1039»  ծրագրի «11001. ՀՀ Շիրակի մարզպետի աշխատակազմի կողմից տարածքային պետական կառավարման ապահովում» միջոցառմամբ հատկացված պահպանման ծախսերի հաշվին:




2.   Համաձայն Էլեկտրոնային գնումների համակարգում առկա տեղեկատվության՝ 31681161/501 «էլեկտրական մեքենաների վերալիցքավորման կայաններ» ԳՄԱ կոդով գնման առարկան նախատեսվում է ձեռք բերել բյուջետային ծախսերի տնտեսագիտական դասակարգման  «5129. Այլ մեքենաներ և սարքավորումներ» հոդվածով, ինչով էլ պայմանավորված անհրաժեշտ է Նախագծի N 3 հավելվածում նշված  «5122. Վարչական  սարքավորումներ» հոդվածը փոխարինել «Այլ մեքենաներ և սարքավորումներ» հոդվածով:
	


















-Ընդունվել է ի գիտություն․
Միաժամանակ հայտնում ենք, ՀՀ Շիրակի մարզպետի աշխատակազմի կարիքների համար «Էլեկտրամոբիլի լիցքավորման կայանի» ձեռքբերման համար հայտարարված ՀՀ ՇՄԱ ԷԱՃԱՊՁԲ-2025/04 ծածկագրով մրցույթին մասնակցության հայտ են ներկայացրել թվով վեց կազմակերպություններ, որոնցից մրցույթը շահել է ամենացածր գին առաջարկած  «ԱՐՄԵՅԹ ՍՏՈՒԴԻՈ» ՍՊԸ-ն՝ 1240,0 հազ․ դրամ։ Բացի այդ, ՀՀ Շիրակի մարզպետի աշխատակազմի կարիքների համար ձեռք բերվող էլեկտրամոբիլի լիցքավորման կայանի հզորությամբ պայմանավորված լիցքավորման ժամանակահատվածը տևում է ընդամենը երկուսից-երեք ժամ։ Արդյունքում կոմպենսացվում է էլեկտրաէներգիայի ծախսը, երբ էլեկտրաէներգիայի ավելի ցածր սակագնով՝ գիշերային ժամերի հաշվին լիցքավորման ժամանակահատվածը՝ տասից-տասնմեկ, համադրվում է  էլեկտրամոբիլի լիցքավորման հզոր կայանի լիցքավորման ժամային տևողության հետ։  
	Քննարկելով այն հանգամանքը, որ համեմատական է տարվում  ՀՀ Գեղարքունիքի մարզպետի աշխատակազմի համար ձեռք բերված էլեկտրամոբիլի լիցքավորման կայանի գնի՝ 300.0 հազար դրամի և Շիրակի մարզպետի աշխատակազմի կողմից  ՇՄԱ ԷԱՃԱՊՁԲ-2025/04 ծածկագրով մրցույթի արդյունքում «ԱՐՄԵՅԹ ՍՏՈՒԴԻՈ» ՍՊԸ-ի շահած 1240,0 հազ դրամի էլեկտրամոբիլի լիցքավորման կայանի գնային տարբերության միջև, հայտնում ենք, որ   ՀՀ Շիրակի մարզպետի աշխատակազմի կողմից հայտարարված ՀՀ ՇՄԱ ԷԱՃԱՊՁԲ-2025/04 ծածկագրով մրցույթի հրավերում դրվել է պահանջ, որ էլեկտրամոբիլի լիցքավորման կայանի տեղադրումը պետք է իրականացվի մրցույթը շահած կազմակերպության կողմից, որից հետևում է, որ գնի մեջ ներառված է նաև կայանի տեղադրման գումարը, իսկ ՀՀ Գեղարքունիքի մարզպետի աշխատակազմի համար ձեռք բերված էլեկտրամոբիլի լիցքավորման կայանի գնման գինը կազմել է 300,0 հազար դրամ, տեխնիկական վերազինման ծախսը կազմել է 600․0 հազար դրամ, ընդամենը՝ 900․0 հազար դրամ, որի մեջ ներառված չէ կայանի տեղադրման համար ծախսվող գումարը, իսկ լիցքավորման ժամանակահատվածը տևում է ընդամենը տասից-տասնմեկ ժամ։ 
  Հարկ է նշել նաև, որ ՀՀ կառավարության որոշման նախագծի հիմնավորումը լրամշակվել է։
-Չի ընդունվել
Հայտնում ենք, որ ՀՀ Շիրակի մարզպետի աշխատակազմի կողմից իրականացվող «1039»  ծրագրի «11001. ՀՀ Շիրակի մարզպետի աշխատակազմի կողմից տարածքային պետական կառավարման ապահովում» միջոցառմամբ հատկացված պահպանման ծախսերի հաշվին տնտեսված գումարներ առկա չեն։
-Ընդունվել է․
Կատարվել է անհրաժեշտ փոփոխությունը․
   




